
1. Procedementos parlamentarios

1.1. Procedementos de natureza normativa
1.1.2. Propostas de normas
1.1.2.1. Proxectos e proposicións de lei
1.1.2.1.1. Proxectos de lei

Cualificación das emendas á totalidade presentadas ao Proxecto de lei de ordenación do te-
rritorio de Galicia

A Mesa da Comisión 2ª, Ordenación do Territorio, Obras Públicas, Medio Ambiente e Servizos, na
reunión do 21 de xaneiro de 2020, adoptou o seguinte acordo:

Examinados os escritos presentados e dado que se axustan aos requisitos establecidos no Regula-
mento da Cámara, acorda a súa admisión co seguinte detalle:

Emendas á totalidade de devolución:

— Do G. P. Grupo Común da Esquerda (doc. núm. 61956)
— Do G. P. dos Socialistas de Galicia (doc. núm. 61967)
— Do G. P. Mixto (doc. num. 61974)
— Do G. P. do Bloque Nacionalista Galego (doc. núm. 61981)

Santiago de Compostela, 21 de xaneiro de 2020
Miguel Ángel Santalices Vieira
Presidente

1.1.2.1.6. Proposicións de lei para presentar perante o Congreso dos Deputados

Cualificación das emendas ao articulado presentadas á Proposición de lei, para presentar
perante o Congreso dos Deputados, do G.P. Mixto, de modificación da Lei 37/1992, do 28 de
decembro, do imposto sobre o valor engadido (doc. núm. 57950, 10/PPLC-0000018)

A Mesa da Comisión 3ª, Economía, Facenda e Orzamentos, na reunión do día 20 de xaneiro de 2020,
adoptou o seguinte acordo: 

Examinados os dous escritos presentados e, dado que se axustan aos requisitos establecidos no
Regulamento da Cámara, acorda a súa admisión co seguinte detalle:

Emendas ao articulado:

— Do G. P. do Bloque Nacionalista Galego (doc. núm. 61616)
— Do G. P. Popular de Galicia (doc. núm. 61626)

Santiago de Compostela, 20 de xaneiro de 2020
Miguel Ángel Santalices Vieira
Presidente

A Comisión 8ª, Pesca e Marisqueo, na súa sesión do 17 de xaneiro de 2020, adoptou os seguintes
acordos:

1.3. Procedementos de control e impulso
1.3.6. Proposicións non de lei
1.3.6.2. Proposicións non de lei en Comisión
1.3.6.1.4. Proposicións tramitadas

COMISIóN 8ª, PESCA E MARISqUEO

Aprobación sen modificacións

- 59462 (10/PNC-004748)
Grupo Parlamentario Popular de Galicia
Fernández Prado, Martín e cinco deputados/as máis
Sobre a demanda por parte do Goberno galego ao Goberno central da modificación do Real decreto
de ordenación pesqueira co fin de posibilitar o rexistro e uso, como auxiliares da 4ª lista, dos buques
destinados ao marisqueo ou á extracción de recursos específicos como o percebe, as algas e os ou-
rizos, así como flexibilizar as baixas por caladoiro e modalidade para a entrada da nova capacidade
BOPG nº 572, do 04.12.2019

Sométese a votación e resulta aprobada sen modificacións por 7 votos a favor, 0 votos en contra e
5 abstencións.

O texto aprobado é o seguinte:

«O Parlamento de Galicia insta a Xunta de Galicia a demandar do Goberno central a modificación
do Real decreto de ordenación pesqueira de cara a:

1. Proceder a considerar e dar abeiro á posibilidade de poder rexistrar e empregar como auxiliares
de 4ª lista os buques que se utilizan para o marisqueo ou a extracción de recursos específicos coma
o percebe, algas, ourizos, a similitude dos buques auxiliares de coral, empregados de facto para
achegar aos pescadores alí onde se encontra o recurso.

2. Flexibilizar as baixas por caladoiro e modalidade para a entrada de nova capacidade, buscando
solucións á escaseza de baixas.»

Aprobación con modificacións

- 55006 (10/PNC-004357)
Grupo Parlamentario Popular de Galicia
Egerique Mosquera, Teresa e sete deputados/as máis
Sobre as demandas que debe realizar o Goberno galego ao Goberno central en relación coas posi-
bles consecuencias, para o sector marítimo-pesqueiro de Galicia, da eventual saída do Reino Unido
da Unión Europea
BOPG nº 528, do 11.09.2019

Sométese a votación e resulta aprobada con modificacións respecto do texto orixinal, por 9 votos
a favor, 0 votos en contra e 3 abstencións.

O texto aprobado é o seguinte:

«O Parlamento de Galicia insta a Xunta de Galicia a:

— Solicitar do Goberno central una xuntanza na que:

- Se estableza a coordinación de esforzos e o intercambio de información sobre a vía de atención
ás necesidades previstas ante a posible nova situación.

- Habilite e autorice os portos de Celeiro, Burela e Ribeira para levar a cabo inspeccións en fronteira
de produtos de orixe animal, ben sexa habilitando un PIF específico ou como centro asociado ao
da Coruña.

- Dite as instrucións pertinentes para exercer o posible control dos buques de bandeira británica
que atraquen nestes peiraos, a través das patrullas ou unidades do Servizo Fiscal e de Fronteiras
da Garda Civil.

— Desenvolver, en colaboración co sector, unha listaxe concreta e avaliable de ameazas e oportu-
nidades consecuencia do brexit para o sector da pesca en Galicia.

— Desenvolver, dentro das súas competencias en materia de pesca e a partir do estudo anterior,
unha estratexia concreta, dotada orzamentariamente, para paliar e contrarrestar as ameazas que
se determinen.

— Desenvolver unha proposta concreta, para defendela ante a Administración do Estado e da UE,
de cara á futura negociación dun acordo pesqueiro co Reino Unido que, entre outras cuestións,
abordará o acceso ás augas e a repartición de cotas. Esta proposta deberá ser elaborada con ur-
xencia dado que está previsto que a negociación se inicie antes de xullo de 2020.

— Informar a este Parlamento dos traballos desenvoltos e as conclusións da Comisión especial do
brexit, que teoricamente puxo en marcha o Goberno do Estado e a Xunta de Galicia no mes de se-
tembro, sobre a situación da pesca e a súa comercialización na Comunidade Autónoma tras a saída
do Reino Unido da Unión Europea.»

Aprobación por unanimidade con modificacións

- 40811 (10/PNC-003309)
Grupo Parlamentario dos Socialistas de Galicia
Toja Suárez, María Dolores e Otero Rodríguez, Patricia
Sobre a transferencia por parte do Goberno galego da titularidade do edificio da lonxa vella de Ca-
mariñas ao Concello
BOPG nº 394, do 05.12.2018

Sométese a votación e resulta aprobada con modificacións respecto do texto orixinal, pola unani-
midade dos 12 deputados e deputadas presentes.

O texto aprobado é o seguinte:

«O Parlamento de Galicia insta o Goberno galego a colaborar co Concello de Camariñas para chegar
a unha cesión de uso do edificio da lonxa vella de Camariñas ao Concello, a solicitude do ente local.»

- 58213 (10/PNC-004651)
Grupo Parlamentario Mixto
Casal Vidal, Francisco e tres deputados/as máis
Sobre as actuacións que debe levar a cabo o Goberno galego para mellorar a formación e protexer
a saúde das mulleres redeiras, así como as demandas que debe realizar ao Goberno central en re-
lación co recoñecemento do coeficiente redutor da idade de xubilación a este colectivo e a súa ho-
mologación coas mulleres mariscadoras
BOPG nº 557, do 06.11.2019

Sométese a votación e resulta aprobada con modificacións respecto do texto orixinal, pola unani-
midade dos 12 deputados e deputadas presentes.

O texto aprobado é o seguinte:

«O Parlamento de Galicia insta a Xunta de Galicia a:

1. Seguir desenvolvendo formación para as redeiras dentro do programa orzamentario 422K da
Consellería do Mar

2. Mellorar as instalacións nas que as redeiras realizan o seu traballo, para conseguir que as naves
en que realizan os traballos reúnan as condicións de salubridade e comodidade mínimas.

3. Dirixirse ao Goberno do Estado para realizar as modificacións no réxime especial de persoas tra-
balladoras do mar establecendo o recoñecemento do coeficiente redutor para redeiras, así como
a homologación das percebeiras e mariscadoras ao 0,15 %, nos termos sinalados polo Instituto So-
cial da Mariña, para dar inicio conforme o artigo 10 do Real decreto 1698/2011.

4. Reclamar do Goberno do Estado que este coeficiente redutor non implique incremento de cotas
á Seguridade Social, sen que isto supoña unha redución da base de cotización.

5. Eliminar, por parte do Goberno do Estado, a condición do remuda xeracional imposta para a tra-
mitación da modificación dos coeficientes redutores.»

Aprobación por unanimidade sen modificacións

- 50337 (10/PNC-004075)
Grupo Parlamentario dos Socialistas de Galicia
Toja Suárez, María Dolores e Otero Rodríguez, Patricia

Sobre as actuacións que debe levar a cabo o Goberno galego en relación co Plan de acción do ma-
risqueo Galicia 2030
BOPG nº 483, do 05.06.2019

Sométese a votación e resulta aprobada sen modificacións pola unanimidade dos 12 deputados e
deputadas presentes.

O texto aprobado é o seguinte:

«O Parlamento de Galicia insta o Goberno galego a poñer á disposición dos distintos grupos parla-
mentarios o Plan de acción do marisqueo Galicia 2030, ao que se referiu na emenda rexistrada co
número 50167, en data 27/05/2019, e sometelo a debate na Comisión 8ª.»

- 60114 (10/PNC-004806)
Grupo Parlamentario Grupo Común da Esquerda
Jove González, Xan Xosé e Quinteiro Araújo, Paula
Sobre as actuacións que debe levar a cabo a Xunta de Galicia para a dotación dun dique de abrigo
ao porto de Meloxo, no concello do Grove
BOPG nº 581, do 23.12.2019

Sométese a votación e resulta aprobada sen modificacións pola unanimidade dos 12 deputados e
deputadas presentes.

O texto aprobado é o seguinte:

«O Parlamento de Galicia insta a Xunta de Galicia a iniciar, coa maior brevidade posible, os traballos
que permitan dotar Porto Meloxo dun dique de abrigo. O proxecto debe elaborarse e executarse
con base nas determinacións técnicas que permitan que esta infraestrutura non afecte as conce-
sións marisqueiras da contorna.»

Santiago de Compostela, 20 de xaneiro de 2020
Eva Solla Fernández
Vicepresidenta 2ª

Grupo Parlamentar 

Grupo Común da Esquerda 

+ 981 551 584 

 gp-grupocomundaesquerda@parlamentodegalicia.gal 

 

   Á MESA DO PARLAMENTO 

 

O Grupo Parlamentario Grupo Común da Esquerda, por iniciativa dos seus 

deputados Antón Sánchez García e Marcos Cal Ogando, ao abeiro do disposto no 

artigo 112 do Regulamento da Cámara, presenta a seguinte Emenda á totalidade, 

con petición de devolución, ao Proxecto de lei  de Ordenación do Territorio 

de Galicia [doc. núm. 60034 (10/PL-000021)]. 

 

 

O Proxecto de Lei de Ordenación do Territorio de Galicia é unha actualización da 

Lei 10/1995, de 23 de novembro, que parte do grave erro político de non facer 

unha avaliación autocrítica do percorrido nas máis de dúas décadas de vixencia 

da lei que se pretende substituír. 

O proxecto de lei non fai balance en relación coa consecución dos obxectivos que 

dicía perseguir a lei vixente. 

Non se valora os efectos da lei na consecución do reequilibrio do país, da 

coordinación entre administracións, da sustentabilidade, ou mesmo non se fai 

unha análise crítica de por que non se levou a cabo máis que un plan territorial 

integrado, o Plan de Ordenación do Litoral, ningún plan coordinado de actuación, 

nin plans de ordenación do medio físico, cando eran instrumentos básicos para a 

harmonía territorial e o desenvolvemento socioeconómico. 

Unha das asignaturas pendentes de Galiza é dotarse dun maior equilibrio entre as 

zonas de maior dinamismo económico e social, fundamentalmente o eixo 

atlántico e as zonas que perden poboación por non xerar opcións de traballo e 

servizos de calidade. 

Grupo Parlamentar 

Grupo Común da Esquerda 

+ 981 551 584 

 gp-grupocomundaesquerda@parlamentodegalicia.gal 

 

 

A Lei 10/1995 fíxose xa daquela para combater a realidade do drama 

demográfico e do abandono e envellecemento do rural. 

Ninguén pode negar que o artellamento político e administrativo era o piar 

imprescindible para xerar condicións para o desenvolvemento endóxeno de 

comarcas ou entes supramunicipais. 

Todo o mundo coincidía que para o desenvolvemento harmónico de Vigo, A 

Coruña e os concellos da súa área de influencia, que de feito xa eran no 95 

realidades únicas para centos de milleiros de persoas, era necesario o impulso das 

áreas metropolitanas. 

En ambos os dous eixos o fracaso é patente. 

Na exposición de motivos non se fai alusión a esta realidade e moito menos ás 

medidas que aporta o proxecto de lei para reverter esta cuestión. 

Os datos sobre a aprobación de instrumentos de ordenación coa lei vixente son 

claros. 

Os plan sectoriais autonómicos aprobados fórono nos sectores eólico, hidráulico 

e de solo empresarial. 

O 100% dos proxectos sectoriais de incidencia supramunicipal repártense entre o 

sector eólico, hidráulico, liñas de alta tensión e parques empresariais. 

É un bo indicador de para quen e para que serviu e para que non serviu a vixente 

lei de ordenación do territorio. 

A política de ordenación do territorio serviu para desenvolver a implantación de 

parques eólicos en mans de capital estranxeiro, na súa maioría; as liñas de alta 

tensión para evacuar a electricidade producida; a repotenciación e implantación 

de centrais hidroeléctricas que se perpetúan nos ríos galegos e solo empresarial 

en casos e lugares onde non había demanda, e non valeu para reverter a tendencia 

ao desequilibrio territorial do país. 

 

Dicía a exposición de motivos da Lei 10/1995: 

“A falta endémica dunha visión integrada e combinada da acción administrativa 

provocou a adopción dun conxunto de medidas tomadas polo Consello de Galicia 

nos diferentes plans sectoriais de acción emprendidos, o que supuxo superar unha 

situación caracterizada dende a antigüidade, debido ao desequilibrio territorial, 

no que a poboación, a actividade económica e a infraestrutura se concentran 

nunha parte relativamente pequena da comunidade, o corredor atlántico, 

deixando as restantes zonas en peores condicións, o que aumentou as diferenzas 

na calidade de vida entre os habitantes das zonas urbanas e rurais.” 

 

Ou: 

“Os tradicionais instrumentos de ordenación ofrecidos pola normativa urbanística 

mostráronse -na práctica- insuficientes á hora de abordar a corrección dos 

desequilibrios territoriais de carácter socioeconómico ou a coordinación das 

actuacións territoriais supramunicipais. Por elo, considerase necesario completar 

o sistema de planificación urbanística con outro sistema -o da ordenación 

territorial- que veña colmar as insuficiencias que ao respecto ofrecía aquel.” 

 

Non hai ningunha referencia aos datos que avalíen a efectividade acadada pola 

política de ordenación territorial dos últimos 25 anos e, o que é peor, ningunha 

medida novidosa para corrixir a deriva que segue a sufrir Galiza do desequilibrio 

territorial. En cambio, o que si se fai é, baixo o pretexto da simplificación 

administrativa, darlle máis facilidades ao que xa “funcionou”. 

Os “proxectos sectoriais de incidencia supramunicipal”, nesta lei reconvertidos a 

“proxectos de interese autonómico”, dotan de máis autonomía aos intereses 

privados que hai detrás da maioría destes proxectos ata o momento. 

Dende un punto de vista do interese xeral e de respecto dos obxectivos que se din 

pretender o “proxecto de interese autonómico” só debería ser de iniciativa 

pública e non de iniciativa privada. Especialmente grave é o caso dos proxectos 

de iniciativa privada “non previstos” que se elaboran por un particular á marxe 

dun Plan Sectorial. Na práctica, isto implica o sometemento dos intereses xerais 

de Galiza aos intereses particulares, xeralmente para eludir os deberes e as cargas 

establecidas na Lei 2/2016 do solo de Galicia. 

 

Tamén resulta especialmente grave, no caso de proxectos de iniciativa privada: 

 

o A previsión de que a elaboración do “proxecto de interese autonómico” 

e a súa aprobación inicial, no caso de iniciativa privada, corresponda 

ao promotor. Na práctica isto supón que a definición dos intereses 

autonómicos se deixa nas mans do promotor particular. 

 

o A posibilidade de expropiar os terreos que considere convenientes para 

os intereses do promotor particular. 

 

o A supresión da obrigación de obter licenza urbanística municipal. 

Dado que o proxecto sectorial non ten o contido técnico completo, 

ninguén controlará se o proxecto de execución das obras cumpre ou 

non as determinacións do proxecto sectorial, nin a normativa de 

seguridade, habitabilidade, funcionalidade, etc. Ademais, dado que as 

obras non están suxeitas a control municipal non se contemplan as 

medidas necesarias para restaurar a legalidade urbanística vulnerada 

nin para sancionar as infraccións cometidas en caso de que non se 

acomoden as obras ao proxecto sectorial. 

 

o A vulneración da autonomía municipal. Prevese que simultaneamente, 

coa aprobación do proxecto de interese autonómico, se aprobe a 

modificación do plan xeral de ordenación municipal, sen intervención 

do concello, xa que nin elabora a modificación do plan xeral, nin 

aproba inicialmente, provisionalmente nin definitivamente. Na práctica 

será o particular quen decida sobre o contido e alcance da 

modificación sen contar cos intereses da comunidade municipal que só 

representa o Pleno da Corporación. O que ademais, é contrario á Lei de 

bases do réxime local. 

 

Con este proxecto de lei foméntase unha vez máis a dispersión normativa, chea 

de instrumentos para precisamente esquivar os instrumentos da planificación. 

En canto aos proxectos de interese autonómico non previstos xa existe outro 

instrumento regulado na Lei 3/2016, de medidas en materia de proxectos 

públicos de urxencia ou de excepcional interese. 

O mesmo acontece coa regulación dos “proxectos sectoriais para o 

desenvolvemento do Plan sectorial de áreas empresariais” establecida na Lei 

5/2017, de fomento da implantación de iniciativas empresariais. 

Así exceptúase o cumprimento de determinadas obrigas para o desenvolvemento 

de proxectos de interese autonómico no ámbito eólico e de solo empresarial, que 

se regularán pola lei de fomento de implantación de iniciativas empresariais, 

moito máis favorable para o interese privado dos promotores. 

Por exemplo, os proxectos destes dous sectores non terán que cumprir o requisito 

de acreditar a aceptación polas persoas propietarias que representan máis do 50% 

da superficie total do ámbito de actuación do proxecto. 

En troques, nun hipotético proxecto de interese autonómico, para o 

desenvolvemento de vivenda protexida, quen o promova, sexa promotor público 

ou privado, terá que contar co mínimo do acordo dos propietarios do 50% da 

superficie. 

En definitiva, o proxecto de lei non parte dunha análise crítica do 

desenvolvemento da lei vixente en relación ao cumprimento dos obxectivos do 

que se dicían procurar. 

Semella que a intención non é solucionar aquelo que non funcionou e o que se fai 

é simplemente anular aqueles instrumentos que non foron aprobados en 25 anos e 

que buscaban un país máis equilibrado. 

E é que hai lexislación abundante pero non se aplica, non se desenvolve e nin se 

crea ca consecución dos obxectivos. 

Así o proxecto de lei que se pretende aprobar fala de desenvolvemento 

sustentable, coordinación entre administracións e de loita pola igualdade 

territorial pero non se traduce en medidas que se recollan no articulado. 

Os cambios, poucos, pero fundamentais, céntranse en modificar os instrumentos 

que xa funcionaron no pasado, e todas as modificacións no senso de acelerar e 

facilitar os trámites aos sectores beneficiados pola existencia destes instrumentos, 

que, xa que preto do 90% dos aprobados foron parques eólicos, centrais 

hidroeléctricas e liñas de alta tensión, son as eléctricas. 

 

Tendo en conta o exposto, o Grupo Parlamentario Grupo Común da Esquerda 

SOLICITA a devolución do Proxecto de Lei de Ordenación do Territorio de 

Galiza. 

 Santiago de Compostela, 20 de xaneiro de 2020. 

 

  Asdo.: Antón Sánchez García 

   Marcos Cal Ogando 

 Vicevoeiro e deputado do G.P. Grupo Común da Esquerda 

 

 

 

 

 

Asinado dixitalmente por: 

C
S

V
: R

E
X

IS
TR

O
K

W
Q

hf
G

cL
82

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

195749

C
S

V
: B

O
P

G
D

S
P

G
5S

P
ZP

m
V

3n
6

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

https://sede.parlamentodegalicia.gal/tramites/csv/REXISTROKWQhfGcL82
https://sede.parlamentodegalicia.gal/tramites/csv/BOPGDSPG5SPZPmV3n6


 

   

Grupo Parlamentar 

Grupo Común da Esquerda 

+ 981 551 584 

 gp-grupocomundaesquerda@parlamentodegalicia.gal 

 

 

Antón Sánchez García na data 20/01/2020 16:21:22 

 

Marcos Cal Ogando na data 20/01/2020 16:21:31 

Á Mesa do Parlamento 

 

O Grupo Parlamentario dos Socialistas de Galicia, a través do seu portavoz 

adxunto e ao abeiro do disposto no artigo 112 do Regulamento da Cámara, 

presenta ante esa Mesa a seguinte emenda á totalidade, con expresa petición de 

devolución,  ao  Proxecto de lei  de ordenación do territorio de Galicia 

(10/PL-000021, doc.núm. 60034), sobre a base das seguintes consideracións: 

 

Non quedan acreditados os motivos e a necesidade dunha nova lei, xa que o mero 

feito das máis de dúas décadas de vixencia da actual lei non resulta argumento 

suficiente, por canto existen outras moitas leis autonómicas anteriores que non 

necesitan ser substituídas. 

 

Tampouco as modificacións levadas a cabo na normativa urbanística existente 

deberan ser as que provocan que deba existir para Galicia unha nova lei de 

ordenación do territorio, senón que debera precisamente operar en sentido 

contrario. 

 

E igualmente a teórica necesidade aducida de afrontar  novos obxectivos,  debera 

en calquera caso ir precedido dunha análise dos resultados da actual Lei de 

ordenación do territorio de Galicia, tanto no referido ao seu grado de 

desenvolvemento e aplicación, como á vixencia ou a capacidade dos instrumentos 

de ordenación do territorio que contén, cuestión que tampouco se aborda. Ao 

tempo que tamén argumentar que cuestións serían aquelas que non poden ser 

abordadas no marco da actual normativa. 

 

Sen esa análise previa da actual lei, que a Xunta de Galicia evita realizar,  resulta 

incoherente motivar a suficiente xustificación para a súa modificación, mais 

cando, de feito,  a maioría dos aspectos sinalados na exposición de motivos do 

proxecto de lei xa están incluídos na aprobación do ano 2011 das propias 

directrices de ordenación do territorio.  

 

Tanto é así que incluso a Xunta de Galicia ten recoñecido que o modelo de 

desenvolvemento territorial recollido na Lei de ordenación do territorio vixente 

na actualidade e nas directrices de ordenación do territorio de 2011 é flexible, e 

conta con percorrido; ou cando se salienta a utilidade de determinados 

instrumentos de ordenación existente, que agora se pretende eliminar.  

 

Así o proxecto de lei semella unha cortina de fume na que agochar a falla de 

xestión e incapacidade da Xunta de Galicia nesta cuestión fundamental, 

resultando evidente a súa ineptitude ante as posibilidades de desenvolvemento, 

aínda vixentes, de cada unha das figuras contempladas na actual Lei de 

ordenación do territorio.  

 

Resulta sorprendente que pola Xunta de Galicia se argumente agora a inutilidade 

de determinados instrumentos que contén a actual Lei de ordenación do territorio 

e opte pola súa derrogación, cando foi precisamente o propio Goberno 

autonómico o que se desentendeu de promovelas, evidenciando a súa propia 

ineficacia, que agora tenta transmutar en obsolescencia.  

 

Un proxecto de lei que, pola contra, encubre cambios importantes e concretos e 

que precisan de corpo legal para poderen ser levados á practica, como é a 

problemática introdución de novas figuras, como a que constitúen os 

denominados “proxectos de interese autonómico”. Estes novos instrumentos 

formúlanse dun xeito distinto a dos actuais plans ou proxectos de incidencia 

supramunicipal, configurándose  como instrumentos de ordenación “directa” por 

parte da Xunta de Galicia, que vén posibilitar que se lesione o principio de 

autonomía municipal e supón unha ameaza para a totalidade o territorio, calquera 

que sexa a súa cualificación de solo,  incluso para aquel con protección especial.  

Ao tempo que é a constatación da falta de orientación e incapacidade de xestión 

pública demostrada nos últimos anos para a planificación estratéxica e ordenación 

do territorio polo Goberno autonómico cando agora promove unha opción que 

equivoca flexibilidade con liberalización e transixencia;  e cando xa na actual 

lexislación urbanística ou industrial existen figuras ás que acudir para a posibilitar 

a implantación de determinados proxectos. 

 

Así mesmo, e xa tomada a decisión de realizar un novo texto legal, o proxecto 

non aproveita a oportunidade para potenciar cuestións que si aparecen como 

orientadoras do “desenvolvemento sostible utilización racional, protección do 

medio e equilibrio territorial” e que  deberan incluírse con criterios máis claros 

en prol da sostibilidade, o aforro enerxético, a rexeneración territorial, as 

actividades de baixo impacto territorial, paisaxístico e sobre os recursos 

territoriais, o medio ambiente e a paisaxe. Cuestións que deberan servir para 

situar a planificación territorial no novo contexto tecnolóxico e alimentario, 

facendo fincapé en aspectos esenciais como a saúde e o benestar, posto que as 

mencións a estes aspectos resulta meramente expositivos e teóricos quedando o 

seu potencial real anulado coa perda de instrumentos operativos que o proxecto 

de lei anula. 

 

O proxecto de lei tampouco introduce ningún tipo de compromiso real nin de 

obriga futura por parte do Goberno da Xunta de Galicia, cuns obxectivos 

proclamados que contrastan coa nimiedade do gasto público realmente dedicado 

ás cuestións relacionadas coa ordenación territorial de Galicia na última década.  

 

Tamén resulta problemática a desaparición de calquera referencia - que se incluía 

nas dúas leis que de aprobarse o proxecto de lei se derrogarían -, do Instituto de 

Estudos do Territorio, entidade do sector público autonómico actualmente 

vixente e que necesita da base dunha norma con rango suficiente que recolla as 

súas principais determinacións. 

  

Por todas as consideracións anteriores solicítase a expresa devolución ao Goberno 

da Xunta de Galicia do Proxecto de lei de ordenación do territorio de Galicia 

remitido. 

 

 Pazo do Parlamento, 20 de xaneiro de 2020 

 

 Asdo.: Luís Manuel Álvarez Martínez 

 Portavoz adxunto do G.P. dos Socialistas de Galicia 

Asinado dixitalmente por: 

 
Luis Manuel Álvarez Martínez na data 20/01/2020 17:32:12 

Á MESA DO PARLAMENTO 

 

 

O Grupo Parlamentario Mixto, a iniciativa do seu deputado Davide Rodríguez Estévez e 

a través do seu voceiro Luís Villares Naveira, ao abeiro do disposto no artigo 112 do 

Regulamento da Cámara, presenta a seguinte emenda á totalidade con solicitude de 

devolución, ao Proxecto de lei de Ordenación do Territorio de Galicia, doc. núm. 60034 

(10/PL-000021) en base ás seguintes consideracións: 

 

 

1.- O procedemento de aprobación dos instrumentos de planificación é pouco 

garantista coas persoas e co medio ambiente. 

 

Dende o Grupo Parlamentario Mixto mostramos a nosa preocupación con respecto de certos 

aspectos desta nova lei que poderían contravir determinadas disposicións normativas, 

articulando un réxime de intervención directa por parte da propia Xunta de Galicia sen 

desenvolver as tramitacións administrativas que corresponderían, minorando, en 

consecuencia, o réxime de garantías legalmente establecido a día de hoxe. 

  

Sabedores de que son os poderes públicos os que teñen que promover o dereito de todos a 

gozar dun medio ambiente axeitado para o desenvolvemento de todos e todas, e de velar 

polo utilización racional de todos os recursos (hoxe máis ca nunca), e conscientes de que o 

progreso social e económico dun territorio pasa pola ordenación deste, vemos eivas de 

calado neste proxecto de lei. 

 

Coñecedores somos tamén da necesidade da adopción de medidas en orde á debida 

protección do noso territorio, pero estas medidas deben de ir precedidas dunha profunda 

análise aos efectos de evitar accións que puideran afectar de modo irremediable ao mesmo, 

para o cal, resulta  imprescindible  que  se  sigan  os procedementos legalmente establecidos  

coa intervención e o consenso de tódalas administracións implicadas, así como o suxeito 

que habita o territorio: as persoas. 

 

2.- Incerteza xurídica na determinación da eficacia xurídica de cada instrumento de 

planificación territorial e a súa relación coa planificación urbanística.  

 

a) O Proxecto de lei non establece unha preeminencia da planificación territorial 

sobre a urbanística. 

 

A lei non establece con claridade unha preeminencia da planificación territorial sobre 

o urbanismo dende o punto de vista da eficacia das súas determinacións. Esta formulación 

da LOTG resulta catastrófica porque introduce a máis fonda incerteza xurídica sobre a 

eficacia xurídica de cada instrumento territorial en relación á ordenación urbanística. 

 

Isto pódese ver con claridade nos seguintes preceptos:  

 

◦ art. 16.1. PLOTG: relaciona os instrumentos de OT sen prexuízo “da utilización 

dos instrumentos de Ordenación urbanística e dos establecidos na lexislación 

sectorial”; 

◦ ausencia do principio de xerarquía dos instrumentos de OT sobre a ordenación 

urbanística nin entre eles no art. 17.1., que se encomenda a unha exigua 

“coherencia” entre todos eles, sen que se establezan normas de resolución de 

antinomias. 

◦ Exigua afirmación da preeminencia da OT sobre a OU nas potestades atribuídas 

nos artigos 17.4 e 5.  

 

A lexislación de ordenación do territorio debe declarar a súa xerarquía normativa de rango 

superior a respecto da ordenación urbanística e a respecto da ordenación sectorial, e así 

acontece en todo o dereito comparado. 

b) O Proxecto de lei non establece unha xerarquización clara entre instrumentos de 

planificación territorial.  

 

Isto pódese apreciar sen dificultade nos seguintes preceptos e formulación do proxecto:  

 

a. o uso de letras no enunciado de instrumentos e non de números ordinais (art. 

16.1) 

b. ausencia de enunciado do principio de xerarquía no art. 17.1. PLOTG. 

c. DOT: A deficiente redacción do art. 24 sobre a eficacia normativa das DOT 

(forza de obrigar) e a súa posición preeminente no sistema de instrumentos de 

OT. 

d. PTI: ausencia na definición de referencia ningunha ás DOT (art.26.1., só no 

apartado 5-a), que si contén, pola contra a definición de PT especial (art. 29.1.) 

e. PTI: eficacia: art. 31 ambigua e insuficiente redacción sobre a eficacia e forza 

normativa e xerarquía. 

f. PS: ausencia de referencia nin ás DOT nin aos PPTT (art. 32), aínda que pola 

contra especifica a súa posición normativa de superioridade verbo dos 

proxectos de interese autonómico, que desenvolven os PPSS (art. 32.5. e 36.1). 

g. PS: redacción deficiente da súa posición de eficacia normativa e xerarquía 

respecto doutros instrumentos (art. 35). 

h. Proxectos de interese autonómico (PIA) son os únicos que conteñen unha 

redacción clara de relación xerárquica a respecto do resto de instrumentos de 

OT: art. 43.1. os demais preceptos que regulan os demais instrumentos 

deberían ter unha claridade similar.  

i. O sistema anterior creba cos PIA “non previstos” (art. 37.3.b), que non 

dependen de ningún PS. 

A lexislación de ordenación territorial debe indicar claramente cal é a relación entre 

instrumentos de planificación, algo que non fai este proxecto. 

 

 

c)  Preeminencia da lexislación sectorial sobre a ordenación do territorio e a súa 

planificación:  

 

A lei subordina a ordenación territorial á sectorial, que por forza non contempla o fenómeno 

territorial no seu conxunto, e introduce unha solución á inversa de como debe abordarse 

integralmente a ordenación do territorio. Así, as prescricións en materia de urbanismo, ou de 

augas ou de montes, poden resultar prevalentes sobre a idea global que sobre o conxunto de 

Galicia se debera implementar a través dos instrumentos que figuren na pirámide normativa 

da OT. Abonden como exemplos os seguintes:  

 

◦ art. 16.1. PLOTG: relaciona os instrumentos de OT sen prexuízo “da utilización 

dos instrumentos de Ordenación urbanística e dos establecidos na lexislación 

sectorial”; 

◦ preeminencia no art. 17.1 inciso segundo das normativas sectoriais sobre a OT;  

 

 

d) Consecuencias da situación anterior. 

 

As tres eivas converten á lei en fonte de conflitos sobre a eficacia das determinacións da OT 

sobre o urbanismo e da relación entre instrumentos, que levará á súa vez a unha maior 

xudicialización e a patrimonialización indebida de dereitos que tras a súa depuración 

xudicial deberán dar lugar a indemnizacións por responsabilidade patrimonial.  

3.- Creación de figuras legais do proxecto de Lei que rachan coa desexable ordenación 

territorial introducindo elementos non previstos en instrumentos de rango 

(teoricamente) superior. 

 

Irrompen dúas figuras que se enfrontan completamente á idea de planificación e ordenación 

do territorio:  

 

 Plans territoriais integrados para “circunstancias non previstas nas DOTs”. É 

contrario a toda filosofía de planificación e debe ser eliminada (art. 26.3. e 

concordantes:) e no seu caso adaptadas á realidade as DOT.  No mesmo sentido, o art. 

29.2. en relación aos PT especiais. 

 

 Os proxectos de interese autonómicos “non previstos” (art. 37.3.b) creban co 

carácter de figura de planificación secundaria prevista no art.  art. 32.5. e 36.1, xa que 

os PIAs están chamados a desenvolver PPSS. Isto supón unha creba na ordenación 

territorial e un coladeiro de actuacións de grande impacto territorial non previstas 

pola planificación. Entendemos que a solución á detección de necesidades non é 

destrozar pola vía de PIAs independentes a planificación, o que rompe 

completamente a coherencia entre instrumentos, senón someter no seu caso a 

revisión os instrumentos de carácter superior (sexan os PPSS ou no seu caso as DOTs) 

coas debidas garantías procedimentais, de participación cidadá e de impacto 

ambiental. Por esta razón o lóxico é eliminar este precepto e os concordantes (arts 38, 

39 e 40). 

 

Ambas figuras teñen en común parchear deficiencias nas figuras de planificación de rango 

superior, ben por non teren sido advertidas determinadas necesidades ou ben determinadas 

realidades do territorio. En ambos casos, en vez de acudir o lexislador a unha modificación 

dos instrumentos que os adapten á realidade ou ás necesidades, parchéase con figuras de 

inferior rango, que resultan extravagantes a un sistema que así resulta incoherente, e queda 

desordenado e dificulta a interpretación conxunta da OT pola oposición de instrumentos 

inferiores a outros superiores que non contemplan esas realidades.  

 

Esta técnica priva ao planificador de rango superior de concibir as necesidades ou describir 

as realidades dende unha perspectiva holística do territorio, porque a detección dunha 

necesidade nun área concreta pode ser observada tamén outras áreas do territorio e coa 

actuación aquí prevista prívase ao planificador de dar unha resposta global, v.g., nas DOT. 

 

Igualmente quedan comprometidas a calidade da avaliación ambiental da intervención 

mediante estas figuras, degradando o control que noutro caso sería o propio dunha 

modificación de DOT ou PT ou PS. No mesmo sentido as garantías de participación e 

control cidadán e mesmo de control parlamentario previsto para as DOT no art. 25. 

 

Finalmente, debemos sinalar que estas figuras de solución do caso ad hoc non son 

frecuentes na técnica normativa doutras CCAA, precisamente polos dislates que supoñen na 

práctica.  

 

Na dimensión aplicativa, volvemos atoparnos co risco de que unha antinomia entre 

instrumentos se poda resolver coa anulación xudicial destas figuras logo de que se teñan 

patrimonializado dereitos, xerando obrigas de indemnizar que prexudican á cidadanía que 

deberá pagala das arcas públicas.  

 

 

4.-  O Rural... de novo o gran esquecido. 

 

Esta lei contempla un deseño de país aniquilador para o medio rural ao esquecer que no 

noso país existe un espazo rural que sustenta actividades fundamentais como as 

agropecuarias ou a produción de alimentos e nin sequera existe un plan específico para o 

desenvolvemento das actividades agropecuarias,  debuxando unha Galiza co meirande do 

peso poboacional no eixo Coruña-Vigo e noutras grandes vilas e cidades, e con unha case 

nula consideración para cos pequenos concellos e núcleos, como aldeas e parroquias. 

Dende En Marea pensamos que esta lei debe de contemplar un respecto absoluto e 

potenciación as terras agrarias, dedicando, polo menos, un terzo do territorio galego a 

superficie agraria útil, de maneira que se garanta a nosa alimentación coma pobo, a 

actividade profesional e humana dos labregos e das labregas, a dotación de servizos 

públicos de proximidade tanto para as explotacións como para as persoas que vivimos no 

rural, así como a vertebración total do noso territorio. 

 

Por estas razóns, o Grupo Parlamentario Mixto presenta a seguinte emenda á totalidade ao 

Proxecto de lei de Ordenación do Territorio de Galicia, solicitando a súa devolución. 

 

Santiago de Compostela, 20 de xaneiro de 2020. 

 

 

Asdo.: Davide Rodríguez Estévez 

Deputado do G.P. Mixto 

Luís Villares Naveira 

Voceiro do G.P. Mixto. 

 

 

 

Asinado dixitalmente por: 

 

David Rodríguez Estévez na data 20/01/2020 17:47:36 

 

Luis Villares Naveira na data 20/01/2020 17:47:44 

Á Mesa do Parlamento 

O Grupo Parlamentar do Bloque Nacionalista Galego(BNG), ao abeiro 

do disposto no artigo 112 do Regulamento da Cámara, presenta a seguinte 

emenda á totalidade, de devolución, ao Proxecto de lei de Ordenación do 

Territorio de Galicia [10/PL-000021 (doc. núm. 60034)], en base ás seguintes 

consideracións: 

 

O presente proxecto de lei vén recoñecer o fracaso do marco legal actual, 

concretado na tardía Lei de Ordenación do Territorio de 1995 e nas Directrices 

de Ordenación do Territorio de 2011, que non foron quen nin de ordenar nin de 

planificar un desenvolvemento territorial equilibrado, vertebrador e 

cohesionador. E non hai mellor maneira de demostralo que percorrendo o país, 

comprobando a falta de ordenación, o crecemento caótico das áreas urbanas, os 

desequilibrios territoriais, o emprazamento inaxeitado de equipamentos, o 

impacto e falta de planificación das infraestruturas, a agresión visual e ambiental 

das plantacións forestais de crecemento rápido, o descontrol das actividades 

extractivas, a degradación do litoral ou a alteración da paisaxe. 

Fronte á retórica da “utilización racional do territorio”, bótase en falta 

tanto na normativa anterior como no presente proxecto de lei unha visión 

holística, que integre e desenvolva o territorio, a paisaxe e o medio ambiente, e 

que planifique e desenvolva de maneira xerárquica e secuenciada (con prazos) os 

instrumentos territoriais e sectoriais para facela realidade. Porque a experiencia 

do acontecido en 24 anos demostra o desinterese por desenvolver os instrumentos 

de rango máis alto e a proliferación dos de menor escala (Plans e proxectos 

sectoriais de incidencia supramunicipal), que son os que precisamente responden 

maiormente a intereses particulares fronte á planificación de conxunto e ao 

interese xeral. 

O feito de que desde a aprobación da Lei de Ordenación do Territorio de 

Galiza de 1995 unicamente se aprobase un Plan Territorial Integrado –e aínda así 

sen desenvolver- pon en evidencia o fracaso da política de ordenación do 

territorio da Xunta de Galiza. 

O proxecto de lei recolle nos obxectivos todos os mantras da retórica 

“buenista” (desenvolvemento equilibrado, desenvolvemento económico sostíbel, 

accesibilidade poboación a infraestruturas e servizo, mellorar a relación do medio 

urbano co rural...) o que constitúe un arsenal de declaracións de intencións que 

chocan coa realidade, e coa verdadeira axenda da lei, e que se explicita sobre 

todo nos artigos 37 a 50. 

Neste sentido, o proxecto inclúe no articulado declaracións para a galería 

(Artigo 4. Desenvolvemento territorial sostible, Artigo 5. Racionalidade 

territorial) que non se concretan de xeito práctico, e que se contradín coas 

políticas reais e os marcos normativos impulsados polo goberno galego na última 

década. Políticas e marcos que avanzan todos na mesma dirección: desprotección 

do territorio, degradación de solos e paisaxes e depredación de recursos. Todo 

isto co obxectivo non declarado, ou si, de crear unha especie de barra libre para 

que as grandes empresas multinacionais fagan rapina no territorio galego. 

Por outra parte, na contextualización sobran algunhas referencias que 

parecen máis de recheo, como é o caso da mención da Estratexia Europa 2020, e 

elúdense outras cuestións centrais para a ordenación do territorio como a loita 

contra o cambio climático ou a transición enerxética. E tamén se bota en falta 

unha referencia máis explícita á ordenación da mobilidade, especialmente no 

tocante á necesidade de desenvolver infraestruturas de transporte socialmente 

máis xustas e ambientalmente máis sustentábeis. Tanto no proxecto como sobre 

todo nas políticas da Xunta prímase a mobilidade por estrada e as grandes 

infraestruturas, e non existen nin prioridades claras nin planificación seria en 

relación con elementos centrais da ordenación do territorio como a mobilidade 

sustentábel ou a axenda urbana arredor dos espazos públicos e a mobilidade. E 

no que ten que ver coa relación de Galiza coa súa contorna, parece necesario 

incluír unha referencia á eurorrexión Galiza-Norte de Portugal tanto desde o 

punto de vista das conexións como das relacións evidentes en materia de 

planificación e mesmo xestión de equipamentos e servizos. 

Asemade, bótase de menos unha maior articulación dos instrumentos de 

ordenación do territorio e aqueles que teñen como finalidade protexer os espazos 

naturais e as paisaxes. Neste sentido, resulta imprescindíbel aprobar as 

Directrices da paisaxe, que teñen entre outras a finalidade de incluír: “Unha serie 

de normas e recomendacións para a definición dos plans urbanísticos e sectoriais 

e das estratexias rexionais ou locais encamiñadas a un desenvolvemento 

sustentable do territorio, a fin de integrar neles os obxectivos de calidade 

paisaxística”. 

No que ten a ver cos espazos naturais protexidos, percíbese unha 

tendencia á devaluación dos seus valores e proteccións, ao tempo que se insire 

unha referencia á Infraestrutura Verde mais sen concretar como se vai levar a 

cabo. Porque ademais da Estratexia prevista na normativa estatal, o lóxico sería 

que tivese a consideración dun Plan Territorial e prazos para a súa aprobación. A 

este respecto, cómpre sinalar que unha boa maneira de avanzar cara á 

infraestrutura verde sería a ampliación dos espazos naturais protexidos, 

nomeadamente a Rede Natura 2000, e a aprobación de plans de xestión e usos de 

cada un dos espazos recoñecidos con esta figura de protección. 

Unha das grandes eivas do Proxecto de lei é a proclamada e non 

efectivizada “participación cidadá”. Consideramos que existe un problema 

conceptual, xa que se confunde intencionadamente “participación” con 

“consulta” e “acceso á información”. Realmente non existe vontade política de 

desenvolver verdadeiros procesos de participación social arredor do territorio, a 

paisaxe ou o patrimonio natural, procesos que deberían poñerse en práctica en 

diferentes fases, desde a elaboración e aprobación das leis ata o desenvolvemento 

dos instrumentos previstos. E a posteriori tamén no seguimento e avaliación das 

diferentes figuras de ordenación do territorio, fomentando a información e a 

corresponsabilidade da cidadanía. 

Outra das carencias da proposta ten que ver coa “cooperación 

administrativa”, outra declaración de intencións que queda en mera declaración 

retórica, xa que se contradí co non cumprimento do principio de cooperación 

entre institucións e o ataque da autonomía municipal que se deriva do proxecto 

de lei. Entendemos como máis xusto e razoábel que en lugar de facilitar a 

C
S

V
: R

E
X

IS
TR

O
H

eE
gX

5h
N

78
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

195765

C
S

V
: B

O
P

G
D

S
P

G
5S

P
ZP

m
V

3n
6

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

https://sede.parlamentodegalicia.gal/tramites/csv/REXISTROHeEgX5hN78
https://sede.parlamentodegalicia.gal/tramites/csv/BOPGDSPG5SPZPmV3n6


       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

iniciativa privada “supramunicipal” (ou de “interese autonómico”), debería 

estimularse a colaboración interadministrativa e a iniciativa dos concellos para 

poder desenvolver estes instrumentos en colaboración coa Xunta de Galiza. 

Con respecto aos Plans Territoriais, non semella clara a diferenciación 

entre Plans Territoriais Integrados e Plans Territoriais Especiais. E deberían 

preverse Plans Territoriais Integrados cando menos para as áreas metropolitanas, 

así como para a algúns problemas de natureza territorial que constitúen ameazas 

crecentes debido ao cambio climático como a ordenación do monte fronte aos 

incendios forestais.   

Asemade, cada Plan Territorial Integrado debería levar asociado un “Plan 

Coordinado de actuación”, polo que non parece lóxica a supresión desta figura, 

por máis que ata o momento non se aprobase ningunha. Parece razoábel manter 

este instrumento e potencialo como canle para o desenvolvemento conxunto de 

infraestruturas, equipamentos e servizos nunha escala supramunicipal.  

Con respecto á perspectiva de xénero, se ben se valora positivamente a 

inclusión de medidas propostas pola Secretaría Xeral de Igualdade, debería 

facerse un maior esforzo por integrar este enfoque en todas as fases da 

ordenación e xestión do territorio, aplicando análises e actuacións que xa foron 

postas en práctica con éxito noutras latitudes. E consideramos que o proxecto 

debería incluír todas as propostas recollidas no informe do departamento de 

Igualdade. 

Como se sinalou máis arriba, o verdadeiro cabalo de batalla e principal 

motivo de discrepancia co proxecto de lei ten que ver coa núcleo duro da mesma, 

os proxectos de interese autonómico, PIA, cuxa formulación vai na liña dos 

cambios normativos introducidos na lei de fomento de iniciativas empresariais 

(“lei de depredación”), noutras normas sectoriais e na anunciada nova lei de 

avaliación ambiental. O común denominador de toda esta reforma normativa está 

na prevalencia dos intereses económicos privados sobre o interese público, e na 

pretensión de alfombrar o camiño á implantación de actividades económicas 

extractivas, proxectos de espolio enerxético, mineiro e forestal, e grandes 

infraestruturas e equipamentos que teñen impactos moi negativos no solo, na 

paisaxe e nos ecosistemas. Unha reforma legal que ten como obxectivo 

desprotexer o territorio, mesmo aquelas áreas que contan con figuras de 

protección, e que pretende relaxar os mecanismos de avaliación ambiental e os 

controis públicos sobre estas afectacións. As présas coas que se pretende aprobar 

esta auténtica involución lexislativa parecen indicar que o actual goberno galego 

quere blindar a regresión nestes ámbitos, e dificultar a acción neste sentido de 

futuros gobernos. 

Resulta particularmente evidente a incoherencia entre as disposicións 

xerais que consideran a ordenación territorial como unha función de carácter 

público e a regulación que se fai dos Proxectos de Interese Autonómico, que 

poderán ser promovidos e desenvolvidos por iniciativa privada. Na práctica 

estamos a falar dunha auténtica “externalización” da función pública da 

ordenación do territorio, poñendo os intereses privados por riba do interese xeral. 

Unha privarización que, co pretexto da axilidade administrativa, vai acompañada 

dunha preocupante relaxación dos mecanismos de control ambiental e por parte 

das entidades locais, que tamén se vén prexudicadas pola merma do seu dereito a 

participar nas plusvalías da ordenación territorial e urbanística. 

En definitiva, desde o BNG avogamos por un novo proxecto que inclúa 

unha ordenación e planificación pública, xerarquizada, (Directrices, Plans 

Territoriais, Plans Coordinados de Actuación e Plans Sectoriais) con prazos e con 

disposicións vinculantes e proxectuais. E no tocante aos proxectos de interese 

autonómico, deberíase garantir que sexan de iniciativa pública para desenvolver 

plans sectoriais, e, sobre todo, que a iniciativa privada non se permita no caso dos 

PIA non previstos nun plan sectorial. 

 

Polo anteriormente exposto, o Grupo Parlamentar do Bloque Nacionalista 

Galego formula esta emenda de totalidade ao Proxecto de lei de Ordenación do 

Territorio de Galicia, solicitando a devolución ao Goberno. 

 

Santiago de Compostela, 20 de xaneiro de 2020 

 

Asdo.: Luis Bará Torres 

Deputado do G.P. do BNG 

Ana Pontón Mondelo 

Portavoz do G.P. do BNG 

 

 

 

Asinado dixitalmente por: 

Xosé Luis Bará Torres na data 20/01/2020 16:46:16 

 

Ana Pontón Mondelo na data 20/01/2020 16:46:23 

EMENDAS PRESENTADAS POLO GRUPO PARLAMENTARIO BLOQUE 

NACIONALISTA GALEGO AO PROPOSICIÓN DE LEI DE MODIFICACIÓN 

DA LEI 37/1992, DO 28 DE DECEMBRO, DO IMPOSTO SOBRE O VALOR 

ENGADIDO (NUM. EXPE. 10/PPLC-000018). 

 

 

Emenda nº1, de Adición. Disposición adicional 
  
"Engadir unha nova diposición adicional coa seguinte 
redacción: 
Diposición adicional novena. Control de competencias sobre 
novas reducións de tipos impositivos A Comisión Nacional dos 
Mercados e da Competencia (CNMC) prestará especial 
vixilancia sobre as modificacións do artigo 91 durante os dous 
primeiros anos para evitar o incremento encuberto de prezos e 
durante o mesmo prazo de dous anos emitirá un informe anual 
onde se reflicta o comportamento dos prezos nos produtos do 
novo ordinal 7º." 
  
__________________________________________ 
 
 
 
 
 
Asinado dixitalmente por: 

 
Noa Presas Bergantiños na data 15/01/2020 13:56:36 

 
Ana Pontón Mondelo na data 15/01/2020 13:56:50 

EMENDAS PRESENTADAS POLO GRUPO PARLAMENTARIO POPULAR 

DE GALICIA AO PROPOSICIÓN DE LEI DE MODIFICACIÓN DA LEI 

37/1992, DO 28 DE DECEMBRO, DO IMPOSTO SOBRE O VALOR 

ENGADIDO (NUM. EXPE. 10/PPLC-000018). 

 

 

Emenda nº1, de Modificación. Artigo 1 
  
A rúbrica do artigo debe modificarse do seguinte xeito: 
  
'Modificación do apartado b) do punto 6º, apartado Un.1, do 
artigo 91, que quedaría redactado como segue:'  
 
__________________________________________ 
 
 
 
 
 
Asinado dixitalmente por: 

 
Pedro Puy Fraga na data 15/01/2020 16:09:40 

